
AGRI4CHANGE

MAGOFI GO SETLHOPHA SA 
MATERIKI SA 2020 

Zeerust Solar e itsisitse go tlhomiwa ga Lenaane la Tlhabololo ya 
Dikgwebo, Agri4Change.

Bagwebi ba selegae ba abetswe tšhono ya go tlhagisa dikakanyo tsa 
bone tsa kgwebo ka mokgwa wa tlhagiso ya go gogela babeeletsi. Go 
tswa go bagwebi ba feta ba le 46 ba ba dirileng ditlhagiso go gogela 
bagwebi, ba le 15 ba ne ba tlhophiwa go neelana ka tlhagiso ya bofelo.

Morago ga tlhagiso ya bofelo, bagwebi ba le batlhano ba ile go 
tlhophiwa go amogela ketleetsotlole le tshegetso.  DiSMME di le 15 di ile 
go tswelelapele go amogela kgakololo ya kgwebo go ba thusa go 
tlhama semmuso leano la kgwebo.

Setlhopha sa Materiki sa 2020 se tlotlilwe kwa tiragalong e e neng e 
keteka tiro e e gaisang mo dithutong tsa bone kwa Seka-Kgaolong 
sa Ramotshere Moiloa. Baithuti ba ba fitlheletseng maemo a a kwa 
godimo, ditlhogo tsa dikolo, go akaretsa le Balaodi ba Dikgaolo, 
Balaodi ba Didika le Bakhanselara, ba ne ba tsenetse tiragalo eo.

Lenaane leno la dikabo tsa tiro e e gaisang mo Setlhopheng sa 12 
le ne le etleeditswe ke Lenaane la Tlhabololo ya Ikonomi la Zeerust 
Solar, le le ikaelelang go tlhotlheletsa le go tlotla diphitlhelelo tsa 
dithuto tsa baithuti ba Materiki kwa dikolong go kgabaganya 
Seka-Kgaolo le go rotloetsa baithuti ba Materiki ba mo isagong go 
fitlhelela maemo a a kwa godimo go kgona go tsweletsa dithuto 
tsa bone kwa Ditheong tse Dikgolwane tsa Dithuto.

Yo o fitlheletseng maemo a a kwa godimo, Keboneilwe Kalayamotho, o neelane ka puo e e rotloetsang e e thobang pelo kwa moletlong wa Dikabo 
tsa Baithuti ba Materiki ba ba Fitlheletseng Maemo a a kwa godimo.

Dirisa sesepa Raba dintlha tsa
menwana

Raba malokololo
a seatla

Tsokotsa diatla
tsa gago

Phimola diatla
tsa gago

Forogotlha diatla ka 
menwana

DIKGATO DI LE THATARO GO TLHAPA DIATLA TSA GAGO



KOPANA LE MOTLHANKEDI WA POROJEKE 
YA SELEGAE YA  ZEERUST SOLAR YO MOŠWA

Zeerust Solar e itumeletse go itsise Motlhankedi wa Diporojeke tsa 
Selegae tsa Baagi, Tefo Molefe, yo e leng mogokaganyi magareng 
ga porojeke ya maatlatsatsi le baagi ba baamogeladitshiamelo ba 
ba e dikaganyeditseng.

O tlhaloganya dintlha tse baagi ba ditoropo tse di mabapi ba 
lebaganeng le tsone, mme seo se kaya gore a ka kgona go laola 
tlhabololo ka mokgwa o o anameng.

FORAMO YA BATSAYAKAROLO BA BA 
FAROLOGANENG

DiSMME tsa selegae di ne tsa lalediwa go tsenela  
‘Letsatsi la Baabeladitirelo’ ka Moranang, kwa 
Ntlolehalahaleng ya kwa Toropong ya kwa Zeerust.
 
Tiragalo e tlhalositse Pholisi ya Ditshenko ya Zeerust Solar mme  diSMME di 
ne tsa lalediwa go ikwadisa mo deithabeising ya baabeladitirelo.

DiSMME di le 70 di ne di tsenetse tiragalo eno, mme letsatsi leno le nnile le 
katlego e tona.

LETSATSI LA BAABELADITIRELO

GET IN TOUCH

Physical address
Zeerust Solar Site 

Office hours
Monday to Friday: 08:30 – 17:00

Local Community Projects Officer
Tefo Molefe

078 512 4768 or 067 187 535 
tefo.molefe@eimsafrica.com 

Tefo o neela mmaagwe ditebogo mabapi le keletso ya gagwe ya go direla baagi: “Mme wa me o ne a dira ka natla 
mo tlhabololong ya baagi jaaka motlhokomedi mme ke godile ke bona botsayakarolo jwa gagwe kwa diporojekeng 
tsa tlhabololo ya baagi go akaretsa mo tlhamong ya dikerese, go roka, go dira diterata go akaretsa le kago ya tleliniki 
ya baagi, sekolo sa bogareng le kantoro ya poso.”  

Foramo ya ntlha ya dikgokagano le batsayakarolo 
ba ba farologaneng ya Zeerust Solar e diragetse ka 
Moranang, kwa Tšhembareng ya Lekgotla la 
Mmasepala wa Selegae.  

Maikaelelo a serala seno ke go tshola batsayakarolo ba 
ba botlhokwa mo dinakong mabapi le tswelelopele ka ga 
diporojeke le matshololo a a tlang.   

